
					ఈ పుట అచ్చుదిద్దబడ్డది
68 శుకసప్తతి



ఉ. హాళి నృపాలమౌళి చతురంగబలంబుల ప్రాపు గోరకం

జాలపరాక్రమించి జవసైంధవము న్వడిఁబోవ నూకి త

త్కోలము వెంటనంటిచన ఘోరవని న్వెసమాయమయ్యెఁగాఁ

బోలు ననంగ సమ్మెకము పోవుటకు న్మదిఁ జింతనొందుచున్. 269



క. మును వెనుక తెలియ కత్తఱి

వనమండలిఁ దిరుగునతని వరవీరభటు

ల్ననుఁ జూడుఁడు ననుఁ జూడుం

డనువారలు వెంట నంట నర్హులు గామిన్. 270



సీ. దుర్గమసమ్మర్ధకర్దమస్థలములఁ

జనరాక మదసామజముల డించి

చటులనికుంజపుంజములఁ గాలాడని

కతనఁ గంఖాణసంఘముల నునిచి

తండోపతండ మై గండోపలము లుండు

పథములందుఁ గొలారుబండ్ల నాఁగి

వంకలౌ నలునంక లంకమలల్దాఁట

సమకూడమికి నందలములు డిగ్గి

తే. దారి తెలియక ఘోరకాంతారభూమిఁ

జెట్టు కొకఁ డైరి యారాజసింధురంబు

పొలుపుఁ గనుఁగొనవలసి యుమ్మలిక వొడమ

నక్కడక్కడ సామంతు లరసి యరసి. 271



క. కలగుండు వడి పొలంబున

నిలువంబడి మ్రాకులట్లనే యున్నతఱిన్

జలరుహబాంధవుఁ డస్తా

చలశిఖరముఁ జేరె నంత సంజ జనించెన్. 272

		 ఈ పేజీలో చివరి మార్పు 20 జూన్ 2020న 03:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

